
ZAJEDNISTVO KAO PRINCIP RELIGIJA

Sazetak

U proucavanju religije postoje razliciti pristupi i pogledi —
znacajni su historijski pristup, psiholoski pristup, socioloski pristup,
fenomenoloski pristup, strukturalisticki pristup i teoloSko tumacenje
svijeta. Nijedan od navedenih pristupa ne daje potpunu definiciju i sliku
religije kao sloZenog fenomena koji postoji, opstaje kroz vijekove. Pojam
religije u sebi sadrzi daleko vise nego Sto bi mogla izraziti neka
definicija. Zajednistvo je jedno od osnovmih obiljezja religija. BiH je
drzava u kojoj su se susrele razlicite kulture i svjetske religije.

Kljucne rijeci: profano, sveto, sinkretizam, ekumenizam,
multikulturalnost, tolerancija, dijalog

Osnovni pojmovi o religiji

Covjek posmatra svoju oklolinu, svijet u cjelini i traZi svoje
mjesto u njemu. To je pogled na svijet ili slika svijeta. Covjek traga
za smislom — radanja, Zivota, umiranja i smislom svijeta. Odrekao
bi se sebe ako ne bi traZio smisao. Zato se nameéu pitanja: Sta je
ovjek, odakle dolazi i kuda ide? Sta je svrha, smisao i cilj Zivota?
Koji je put ka pravoj sre¢i? To su samo neka pitanja na koje su
odgovore pokuSavale naci kroz historiju i vrijeme brojne generacije
ljudi. Kad ljudi iz neke slike svijeta izvuku zakljucke za svoj nacin
vodenja Zivota, kad iz zajedni¢kih predstava o vrijednostima i
ciljevima normativno oblikuju svoj zivot, zapocinje religija. Ljudi
svih rasa, nacija, naroda, etnickih manjina slijede jednu od Zivih
religija i obracaju se Bogu.

U Bosni 1 Hercegovini postoje rijeci vjera i religija, kojima
se oznacava isti pojam. Rije€ vjera je domaca i upotrebljava se vise
u obi¢nom govoru. Pojam religija potie iz latinskog jezika
(religio, od religare — povezivati, okupljati) — sistem vjerovanja,
etickih vrijednosti 1 postupaka kojim Covjek izrazava svoj odnos
prema svetom, odnosno Bogu ili Bozanstvu. Rijec religija koristi se

viSe u strucnim 1 naucnim krugovima. Do sada ne postoji
jedinstvena definicija kojom bi se obuhvatilo znacenje ovog pojma
niti svih religija u svijetu. Vec¢ina ljudi pod religijom
podrazumijeva sistem vjerovanja, rituale, praksu i bogosluzenje u
¢ijem srediStu je svijest o jednom vrhovnom bicu, jednom Bogu ili
Bozanstvu. Ona se moZze posmatrati iz objektivnog i subjektivnog
aspekta. Ona je u objektivnom smislu skup nazora, pravila i
uredaba kojim se izrazava religioznost, odnosno ona je skup
religioznih dogmi, obreda, Zrtvenih djelovanja 1 molitava u kojima
subjektivno spoznata zavisnost nalazi svoj objektivni odraz. Ona
ima tri sastavna dijela: nauk, moral i kult. Kad se gleda
subjektivno, religija je ljudski stav preko kojega se potvrduje
zavisnost o viSim silama, Bozanskoj sili u zivotnom djelovanju.
Ona ima 1 drugu stranu, nosi u sebi nesto opasno, jer moze prerasti
u zanesenost i1 fanatizam. Religiju je dobro gledati izvorno
onakvom kakva jeste, oslobodenu politickih zloupotreba i
rezimskih stega. Religiju Cesto definiraju kao “vjerovanje u
duhovna bi¢a”. Ona povezuje Covjeka i1 njegovog Tvorca. Kroz
historiju i vrijeme religija je bila snazan faktor ljudskog postojanja
na planeti Zemlji. U svim veéim mjestima naSe planete postoje
vjerski objekti ili hramovi, koje zovemo Bozije ku¢e na Zemlji.

Razlog obracanja Bozanstvu je zajednicki kod pripadnika
svih religija: to je spas na ovom prolaznom i na budu¢em vjecnom
zivotu. Sljedbenici brojnih religija vjeruju da se spas postiZze
¢injenjem dobrih dijela i klonjenjem od lo$ih dijela. Za dobra dijela
bit ¢e nagradeni rajskim blazenstvom, a za zla djela dobit ¢e kaznu
u paklu. Vjernicima vjera daje odgovore na brojna zivotna pitanja:
U ¢emu se sastoji smisao Zivota 1 $ta je kona¢na sudbina ljudskog
zivota? Koje obaveze i odgovornosti ima ¢ovjek prema drugim
ljudima, prema samom sebi i prema Bogu?

Vecina religija ima svoje svete tekstove, a najpoznatija sveta
pisma su Vede za Hinduse, Biblija za Jevreje i kr§¢ane 1 Kur'an za
muslimane. Pored navedenih svetih knjiga postoje tekstovi sli¢nog
znacaja koje su napisali ljudi, a njihovi pripadnici ih smatraju
svetim. Svaka od religija ima svoju doktrinu, rituale, moralni
kodeks 1 svete price. U odnosu na egzistenciju Boga ili Bozanstva,
ljudi se dijele na teiste ili vjernike, ateiste ili nevjernike,
racionaliste i agnostike, koji smatraju da se postojanje Boga ne
moze dokazati, ali ni osporiti. Oko 77% svjetske populacije
stanovnistva iskazuje svoju religijsku pripadnost.

Vecina religija su uglavnom teisticke. Najvaznija ateisticka
religija je konfucijanizam. Monoteizam je vjerovanje u jednog
Boga. Religije koje uc¢e o postojanju viSe bozanstava nazivamo
politeistickim, a takve su bile religije anticke Grcke i1 Rimskog
carstva. Religije u kojim postoji svijest o jednom Bogu, ali se uz
Njega, obozavaju i1 druga bozanstva, koja imaju funkciju
posrednika do Boga, zovemo henoteistickim. Takva je bila
musricka religija Arabljana prije poslanika Muhammeda. U ovu
grupu bismo mogli svrstati 1 hinduisticku religiju, ¢iji sljedbenici
vjeruju u vrhovnu mo¢ zvanu Brahman, a istovremeno obozavaju
mnogo drugih bogova i bozanstava. Ima religija ¢iji sljedbenici
smatraju ljude bogovima. U Egiptu takvu su poziciju imali faraoni.
Do kraja Drugog svjetskog rata Japanci su svoje careve smatrali
bozanstvima. U faoizmu neki su ljudi poslije smrti proglaSavani
bogovima ili bozanstvima. U komunizmu lideri partije su slavljeni
kao bozanstva, klanjalo im se za Zivota i poslije smrti.

Svaka religija pomaze covjeku da bude bolji i moralno
savrseniji. Religije imaju svoj moralni kodeks ili vjersku etiku, koji
se odnose na moralna ucenja i vrijednosti, a imaju zajednicke
ciljeve, da ljude ucine boljim, moralnijim 1 humanijim. Ovaj
kodeks propisuje odnos prema Bogu, prema ljudima, prema samom
sebi, prema prirodi.

Definicijom religije bave se iz razli¢itih aspekata, stru¢njaci
razli¢itih disciplina: sociolozi, historiari, antropolozi, teolozi,
psiholozi. Zato bi se izucavanje religija u drustvenim naukama
moglo podijeliti u nekoliko osnovnih pristupa: historijski,
psiholoski, socioloski, fenomenoloski, strukturalisticki, filozofski i
teoloski. Postoje znacajne razlike u okviru ovih pristupa fenomenu
religije, a Cesto se kombiniraju, podudaraju ili ispreplicu kod
mnogih autora.

Historijski pristup. Ako zelimo razumjeti religiju, moramo
znati njenu historiju 1 porijeklo, pa je sustina ovog pristupa da se
smisao religije trazi u njenoj historiji. Historijski pristup
pretpostavlja da je neka religija objaSnjena samim time Sto je
istrazena njena historija. Osnovni problem ovog pristupa jeste $to
objasnjenje zivih religija nikad nije potpuno. Novi dogadaj moze
donijeti promjenu, promijeniti predstave i sliku o toj religiji.
Historijska metoda koriStena je da bi se objasnili mitovi i
vjerovanja najvecih religija, kao §to su mitovi o Mojsiju, Isusu i
Budi.

PsiholoSki pristup. Psiholoske teorije polaze od toga da
religija predstavlja projekciju duboko usadenih ili nesvjesnih
sukoba. Frojdovo objasnjenje religije ostalo je najuticajniji izraz
ovog pristupa. Za Frojda religija je ,,univerzalna opsesivna neuroza
covjecanstva“. Mnoga psiholoska istrazivanja religije naglasavaju
funkciju religije kao simbolickog projektovanja nesvjesnog
psiholoskog sukoba ili stresa.

Socioloski  pristup. U socioloSkom izucavanju religije
postavljaju se pitanja: kakve su njene drusStvene funkcije, kako
religija uti¢e na ponasanje ljudi, kakav je njen odnos prema drugim
drustvenim institucijama, slabi li ili raste njen uticaj u savremnom
svijetu, kakva je uloga religije u procesu drustvenih promjena? Iz
socioloskog ugla religija se moze definirati kao skup simbola koji
izazivaju osjecanje obozavanja ili strahopoStovanja, a povezani su
sa ritualima (obredima ili ceremonijama, naprimjer sluzbom
Bozijom) u kojim sudjeluju zajednice vjernika. Emil Dirkem je
utvrdio da religija ima integrativnu funkciju u manjim drustvima u
kojim je Citav zivot prozet religijom. Za Maksa Vebera nijedno
objasnjenje drustva nije potpuno bez ozbiljnog izuCavanja religije
kao kljuénog elementa. On je izucavao svjetske religije kako bi
utvrdio nacin na koji religijska etika utice na ponasanje ljudi.
Interesirao ga je uticaj religije na nastanak kapitalizma. Karl Marks
je isticao konzervativni karakter religije i da je ona ,,opijum za
narod®.

Fenomenoloski pristup govori o tome da postoje mnogi opisi
religija. Fenomenolo8ki pristup je nastao kao reakcija na veé
navedena stajaliSta. Dakle, ovaj pristup se protivi reduciranju
religije samo na socioloska, psiholoSka 1 historijska objaSnjenja.
Umjesto da nam omoguce ispravno razumijevanje religije, oni je
svode na druStvene, psiholoSke ili historijske €injenice. Ono $to
fenomenologe razdvaja od ostalih pristupa jeste pretpostavka da je
religija simbolicki izraz svefog (vrhunska vrijednost), a suprotnost
svetom je profano (svakodnevno, uobi¢ajeno, svjetovno). Sveto je
vrhunska vrijednost za vjernike, za neke vjernike je to predmet,
mjesto, Zivotinja, bice.

Strukturalisticki pristup. Novu pojavu u izucavanju religije
predstavlja strukturna analiza, koja se zasniva na savremenoj
lingvistici, a oznaavaju je i kao granu ,,semiologije”, nauke o
znacima. To je sistemska analiza, a naglasak je na analizi odnosa
termina ili jedinica u nekom religijskom sistemu. Ovaj pravac

nastoji da opiSe i1 objasni onu nesvjesnu podstrukturu koja se
podrazumijeva u funkcioniranju religije.”®

Teolosko tumacenje svijeta govori o tome da je Bog tvorac
svijeta, zive 1 nezive prirode, da je on uputio Objave ljudima preko
svojih odabranih poslanika u kojima su sazdana univerzalna nacela
zivljenja 1 morala, u odnosu prema Bogu i vjeri, prema drugim
ljudima 1 zivim stvorenjima koja su Njegov dar. Ovo tumacenje je
u osnovi objavljenih religija. Teolosko tumacenje govori o tome da
je svijet ustrojen od strane neke viSe inteligencije koja djeluje
prema unaprijed postavljenom cilju. Ljudi koji vjeruju smatraju da
je svijet stvoren Bozijom voljom i da on uti¢e na njihove zivote.
Religijom covjek Zeli spoznati Onoga koji ga je stvorio, koji drzi
konce njegove egzistencije, zatim tajnu smrti i svijeta poslije nje.
Dakle, nastoji spoznati smisao postojanja.

Nijedan od navedenih pristupa ne daje potpunu definiciju i
sliku religije kao sloZzenog fenomena koji postoji i opstaje kroz
vijekove. Mnogi autori nastoje da prebrode problem definiranja,
pokuSavaju reci Sta religija jeste, a Sta ona nije. Pojam religije u
sebi ukljucuje daleko vise nego Sto bi to mogla izraziti neka
definicija. Mnogi su pokusali dati §to prikladniju definiciju, ali se
religija ne iscrpljuje ni u jednoj ogranicenoj definiciji ve¢ svaku
nadilazi. Religija je postala dio kulturne bastine covjecanstva. Ona
je Covjekov pokusaj da nade posljednji smisao zivota i stvari u
nadzemaljskim silama, kako bi se na taj nacin spasio. Zato se
zalazemo za svjetovni i interdisciplinarni pristup proucavanja
religije.

ZajedniStvo religija

Zajednistvo kao princip religija moZzemo razumjeti kao
opisnu tvrdnju, a istovremeno i kao normativni zahtjev. Historijsko
promatranje religija pokazuje da je zajedniStvo njihovo osnovno
obiljezje. ZajedniStvo religija nije neka popratna i prolazna pojava.
To vazi za sve religije, a posebno judaizam, kr§¢anstvo 1 islam. Ove
najpoznatije monoteisticke religije postoje samo kao zajednisStvo.
Covjek je otvoren prema religiji i sa njom je u emocionalnom i
intelektualnom odnosu. Ovi pojedinacéni kvaliteti dolaze do izrazaja
tek u suZivotu sa drugim i razlicitim ljudima.

7 Enciklopedija Zivih religija, ,NOLIT* Beograd, 2004, str. 579-581.

Monoteisticke religije su objavljene religije, ne treba ih
gledati samo kao bitan dio zajedniStva. Ne treba ih gledati kao
religijsku pratnju religijskog zivota ljudi. Religije preko svojih
objavljenih normi upravljaju zajedniStvima. Instanca ovog
upravljanja se ne nalazi u samom zajedniStvu, ve¢ postoji neovisno
o njemu. Preko bezuvjetnog zahtjeva za apsolutizmom, religije
uvezuju prirodnu religioznost ljudi sa voljom Stvoritelja. 1z toga
proizilazi, da su izjave religija o zajedniStvima ljudi ne samo
opisne, ve¢ 1 normativno zakonodavne. Judaizam, kr$¢anstvo i
islam su objavljene religije koje iz Objava izvode zakone za
zajednicki zivot ljudi na Zemlji. Ukoliko pojam zakona
promatramo kao sistem postavljanja granica, u kojem se ponasanje
i djelovanje ljudi moze i treba slobodno razvijati, onda tekstovi
Objava, kakvi su predajom saCuvani, sadrZe ,,samo* osnovna
nacela za stvaranje zakona. Ovo ,samo“ je posebna mudrost
Objava, koju ljudi preuzimaju kao obavezu prilikom oblikovanja
svog zivota. To zna¢i da su zakoni uvijek ljudska djela koja se,
gledano sa stanoviSta religija, moraju mjeriti prema osnovnim
nacelima Objava. Dakle, ljudski zakoni trebaju biti u skladu sa
Objavama.

Izmedu objavljenih osnovnih nacela religija i zakona, nacina
djelovanja i ponasanja ljudi u zajedniStvima mogu postojati bitne
razlike. Ljudi su ti koji treba da donose dobre zakone i stvore dobre
uslove za Zivot. Razlike u zakonima razli¢itih zajedniStava ne mogu
se objasniti kroz razli¢itost Objava, ve¢ su one uvjetovane
razliCitostima  zakonodavstva 1 interpretacije  zajedniStva.
Uocavanjem 1 spoznajom razlika izmedu Objave i stvarnog
ljudskog uredenja, moZemo spoznati da ljudska briga za
zajedniStva u formi drzave, nacije, entiteta ili naroda moze imati
posljedice. Samo po sebi zajednistvo nije uvijek bezuslovno dobro,
a na ljudima je da stvore dobro, perspektivno i prosperitetno
zajedniStvo 1 da sprijeCe loSe. Moze se uzeti u obzir historijska
perspektiva stvaranja zajedniStva u religijama. ZajedniStvo je
suprotnost iskljucivosti i netoleranciji.

Zajednistva se ne definiraju samo preko zajedni¢kog Zivota
ljudi, a zasigurno ne preko jednostavnog “biti zajedno” kao
naprimjer kad se dvoje ljudi slu¢ajno nadu u liftu. Tek ukoliko se
lift “zaglavi” povecCavaju se Sanse za stvaranje neke vrste
zajedniStva. Ljudi koji su “zaglavljeni” u liftu, povezani
zajednickom sudbinom, razvijaju zajedni¢ko “mi” jer imaju isti
problem. Pri tome, oni razvijaju svijest o unutra i vani: “Mi koji

smo unutra 1 oni koji su vani”. Stvaranje povijesno nastalih
zajedniStava objasnjava se samo djelimi¢no na primjeru s liftom.
Zajednicko primjeru u liftu 1 povijesno nastalim zajedniStvima je
kategorija “mi”. ZajedniStva su ljudske grupacije koje su razvile
svijest o “mi”. Razvijenom svijeS¢u one se mogu razlikovati
izmedu onoga §to je vani i Sto je unutra, izmedu pripadnosti i
nepripadnosti  pojedinaca, izmedu domacih i stranaca. Svijest o
“mi” 1 svijest o pripadnosti i nepripadnosti nastaje i na viSim
nivoima manyjih zajednica koja su u sklopu ve¢ih, ili u porodicama,
u sklopu op¢ina, regija, kantona 1 entiteta. U osnovi zajedniStva
leze velike Sanse za stvaranje neCeg zajednickog sa mnogo
povjerenja, a istovremeno i isklju¢ivanjem drugih, onih koji ne
pripadaju zajedniStvu —postoji mogucnost velike opasnosti od
postizanja suprotnog efekta — nepovjerenja, netrpeljivosti i
neprijateljstva.

Upravo historija religijskih zajednica pokazuje da su one
Cesto vodile ili bar pratile ovo “mi” ka nepovjerenju i
neprijateljstvu 1 time krSile Objave koje su trebale biti proslijedene
ljudima. U mnogim tekstovima svetih spisa stoji da Objave svojim
nacelima nalazu ljudima princip zajednistva kao princip mira i
povjerenja. Ovo je jednostavno shvatiti imajuéi u vidu ¢injenicu da
sve tri monoteisticke religije u svojim pozdravima koriste rijec
“mir”; “Salom”, “Selam”, “Pax vobiscum”, “Mir s tobom” ili
narodni pozdrav “Hvaljen Bog”, “Pomaze Bog” kao najvisi oblik
pozdrava. Pri tome se uvijek radi o miru unutar i izvan “mi”. Tako
u Kur'anu stoji: “O ljudi, Mi vas od jednog Covjeka i jedne Zene
stvaramo i na narode i plemena vas dijelimo da biste se upoznali”
(49,13). U ovoj recenici je, bez sumnje, sadrzana izjava da
stvaranje zajednica ne sluzi udaljavanju, ve¢ medusobnom
zblizavanju. I jevrejsko poimanje “odabranog” naroda moze se
tumaciti kao njegov zadatak Sirenja monoteizma u svijetu. Ovo se
odnosi na ¢injenicu da je jevrejski narod, historijski gledano, bio
prvi narod koji je dobio ovaj zadatak, po ¢emu se isti¢e najduzom
tradicijom. Ovo obiljeZje nalazi svoj izraz u kr§¢anstvu i islamu u
obuhvacenosti jevrejske tradicije. “Savez Jahve s Izraclom” nije
zasnovan na ekskluzivnosti, nego na svjetskom zadatku, da vjerom
u jednog Boga budu uzor drugim ljudima. Zato mozemo prepoznati
da religije, 1 pored razlicitih oblikovanja religijskog samopoimanja,
obiCaja 1 interpretacije svijeta, imaju isti zadatak. Prema tome,
zadatak nosilaca monoteizma u svijetu je donoSenje mira cijelom
svijetu, jer je to njegova bit. Ukoliko se slijede teologije judaizma,

327



krS¢anstva 1 islama, borba u monoteizmu moze biti usmjerena samo
protiv vlastite slabosti, sumnje u svemo¢ jednog Boga. To znaci da
se svaki Covjek mora boriti protiv svoje slabosti krSenja mira i da se
svaka zajednica mora boriti protiv naruSavanja mira s drugim
zajednicama. Na kraju ostaje najvisi cilj: mirom stvoriti mir i cuvati
ga, a to je velika obaveza, izazov za sve generacije. To u odnosu
zajedniStava znaci: stvoriti zajedniStvo mira uzajamnim
poklanjanjem paZznje, kooperacijom, tolerancijom i dijalogom.

Jasno je vidljivo da se prilikom odredivanja ovog teziSta
mora uzeti u obzir i povijest rata u Bosni 1 Hercegovini. Imamo
pravo iznositi li¢na stajaliSta o ulozi religijskih zajednica u
proteklom ratu. Cilj je da ucenici 1 studenti spoznaju da, s tim u
vezi, postoje razli¢ita shvatanja, pogledi, misljenja, iskustva. Ovdje
se ne radi o ispravnom ili pogreSnom, nego o tome da postoje
razli¢ita shvatanja, stajaliSta i ugao gledanja. Demokratski je
nauciti podnositi razli¢ita shvatanja 1 miSljenja. Demokratski
ambijent podrazumijeva sposobnost za ozbiljno razumijevanje
drugih i1 uocavanje zadatka religijskih zajednica u svemu tome,
polaze¢i od svojih izvora vjere. Ucenici, studenti, nastavnici i
gradani moraju, prije svega, prepoznati gdje dolazi do zloupotrebe
religije u politicke svrhe. Drustvo u Bosni i Hercegovini jos$ ¢e se
dugo vremena nalaziti u veoma osjetljivom procesu novog
stvaranja zajedniStava. Svaki korak 1 pokret medusobnog
priblizavanja mora se izvoditi briZljivo i1 s razumijevanjem situacije
u kojoj se nalaze drugi. Bitan aspekt su instrumenti kojima se
stvaraju zajedniStva u religijama. Radi se o blagdanima i slavljima
u godi$njem ritmu.

Savremena sredstva komuniciranja probudila su u svim
ljudima osjec¢aj zajedniStva, sliku svijeta kao jedinstvene porodice.
Pojedina¢ne religije nasle su se pred opasnosS¢u sinkretizma, i
prisiliene su na trazenje svog identiteta u naglasenoj teznji
identifikacije s ostalim religijama. S druge strane, religija je
izazvana problemom ateizma, koji u sebi ukljucuje meduljudsku
solidarnost, Sto je bitna karakteristika nekih religija. Razumijevanje
zajedniStva je neSto Sto nam daje karakteristiku zivih religija,
savremene civilizacije 1 kulture. Religija doti¢e najdublju
covjekovu stvarnost i zato se u njoj nalazi najvise dostojanstvo. U
religiji je prisutno znanstveno istrazivanje prirode, umjetnicko
stvaranje 1 uzivanje u ljepoti, eticko i1 moralno oblikovanje
pojedinca i zajedice. Religija je ono §to je sveto, ¢udesno, utjesno i
Zivotvorno.

Sveta pisma razlicitih religija u pocetku su naglasavala borbu
covjeka s njegovim vlastitim zlim stranama, kako Biblija tako i
Kur'an, a ne vanjske ratove. To se kasnije zanemarivalo 1 krivo
interpretiralo. Sad postoje teznje da se stvoreno eticko zajedniStvo
religija suprotstavi propadanju vrijednosti nase egoisticne
civilizacije. Zato postoje zajedni¢ke molitve za mir, zivot i zemlju,
a moze se dodati — molitve za skladan zajednicki Zivot, toleranciju i
dijalog medu razli¢itim narodima, kulturama, civilizacijama i
religijama. Ovom se moze dodati — prekinuti nasilje 1 reakcije na
nasilje. Potrebno je nasilju oduzeti temelj rjeSavanja problema,
voditi miroljubivi dijalog medu dobronamjernim pripadnicima
razli¢itih religija 1 kultura. Vazno je uvazavati religijske razlike i
razlike u kulturama, a to se Cesto zanemaruje. Svako nametanje
ugrozava zajedniStvo. Perspektiva svijeta jeste u zajedniStvu,
toleranciji, multikulturi i dijalogu. Drzave koje to uvazavaju imaju
bolji prosperitet 1 razvoj. O Zivotu u zajednici, koliko je ona
raznolika uci se u porodici, kroz obrazovni sistem, kroz medije.
Poznavati druge religije, tradicije, kulture, obicaje, praznike,
pozdrave nesto je $to se uci kroz zivot, a to je i potreba savremenog
covjeka. Usvojiti te principe i vrijednosti nuZno je i potrebno, jer ga
namecée tempo savremenog zivota globalizacijom kao svjetskim
procesom i spoznajom da svi pripadamo jednoj raznovrsnoj
zajednici ljudi na Zemlji. Religije nas uce da je raznolikost i
razlic¢itost Boziji dar.

Uz sav taj veliki uticaj koji religije imaju na ljude kao da se
negdje pogrijesilo u slijedenju izvornih Objava 1 poslanika.
Mirotvorstvo ljudi i bratski odnosi medu njima temelj je gotovo
svih religija. Samo vjerovanje da je jedan Bog, Stvoritelj i da smo
svi Njegova djeca trebalo bi nas Ciniti braom i sestrama. Zasto
religije nisu uspjele u prenoSenju te poruke, tesko je objasniti. Kao
da se u cijelom svom nastojanju za dominacijom u ljudima izgubila
7elja za prenoSenjem poruke zajedniitva. Sirenje ratovima i
sukobljavanjima sa drugim ljudima, koji predstavljaju razli¢itost
miSljenja, treba biti prosSlost. Ba$ ta razliCitost je ljepota ovog
svijeta. Sadasnje vrijeme jasno ocrtava nacin na koji religije
djeluju. Prava demokratska katolicka i1 demokratska islamska
drzava nikad se ne bi trebale sukobiti, jer i jedna i druga religija
propovijedaju toleranciju i1 zajedniStvo. U zemljama gdje vecéina
gradana pripada jednoj od religija, najvise se krSe prava one druge
religije u Zelji da ona nestane sa tog prostora. Zbog toga bi religije
trebale spajati, a ne razdvajati ljude, do konacnog trenutka kad ¢e

na Zemlji zavladati mir, bratstvo i zajednistvo. ZajedniStvo nije
nova religija, ve¢ ljudska potreba i1 buducénost. Raznovrsnost
kultura, naroda, rasa, religija, etnickih manjina treba shvatiti kao
bogatstvo. Neki to zovu bogatstvo razlika u zajednistvu.

Zajednistvo u krs¢anstvu znaci zajedniStvo vjernika s Bogom
1 medu njima samima; postize se djelovanjem Duha Svetoga i
sakramenata, narocito krstenja i euharistije. Uzor tog zajedniStva
je zajedniStvo Oca, Sina i Duha Svetoga. U katolickoj crkvi
posebno se istiCe zajedniStvo vjernika s pastirima (dakonima,
prezbiterima i1 biskupima), a iskljuenje iz crkvenog zajednistva
(ekskomunikacija) i zabrana ucestvovanja u euharistiji je teSka
kazna. ZajedniStvo razli¢itih krS¢anskih zajednica ostvaruje se
ekumenizmom. U krS¢anstvu ekumenizam oznacava nastojanje oko
pomirenja, saradnje, zblizavanja i1 jedinstva krS¢anskih crkava.
Zajednica u religijama oznacava sljedbenike neke religije,
okupljenost oko religijskog ucenja, etickog sistema, vjersku
zajednicu i religijsku zajednicu. Clanom zajednice postaje se u
nekim religijama rodenjem, a u drugim slobodnim opredjeljenjem
(budizam, kr$¢anstvo, islam). Starohebrejska i jevrejska zajednica
naziva se kahal, kr§¢anska zajednica je erkva, islamska zajednica
je umma, a budisticka zajednica je sangha.

Medureligijski dijalog odnosi se na sve religije, a
ekumenizam (zajedniStvo razliCitih krSéanskih zajednica) jeste
dijaloski napor unutar krS¢anskih crkava i njime se naglasava
ravnopravan dijalog medu kri¢anskim konfesijama.” Kri¢anska
religija razgranala se na viSe konfesija: katolicizam, pravoslavlje,
protestantizam, monofizitizam, nestorijanizam. Svrha
medureligijskog dijaloga jeste da se doprinese mirnom suZivotu i
medusobnom razumijevanju religijskih i konfesijskih zajednica.
Zato je medureligijski dijalog usmjeren na upoznavanje drugih
religija uz o¢uvanje vlastitoga religijskog i duhovnog identiteta. Taj
dijalog pretpostavlja osnovne stavove: jedinstvo ljudskog roda,
potrebu za sveopcim ljudskim spasenjem i prisutnost bozanskog u
ljudskom Zivotu. Da bi se ostvarilo takvo zajedniStvo 1 dijalog
potrebno je iskljuciti predrasude, prozelitizam i netoleranciju. Zato
je potrebno prihvatiti otvorenost, drugog, razlic¢itog, istog ili
sli¢tnog nama i razumjeti njegovu tradiciju, obicaje, religiju.*

7 Opéi religijski leksikon, Leksikografski zavod “Miroslav Krleza”, Zagreb,
2002, str. 1041.
80 Isto, str.564.

U historiju se medureligijski dijalog pojavljivao ondje gdje
su se susretale razliCite religije, jer se tu osjecala potreba za
zajedniStvom, suzivotom, tolerancijom 1 dijalogom (temeljno
nacelo ekumenskog djelovanja). Bosna 1 Hercegovina ima
Medureligijsko vijece. Postoji potreba za unutarreligijskim i
medureligijskim  dijalogom. Takoder, postoji potreba za
promoviranjem interkulturalnog dijaloga, respektiranja razlicitosti 1
ljudskih prava. Vijekovne karakteristike BiH su zajednistvo,
komsSiluk 1 tolerancija. Vise od tolerancije je dijalog, koji nema
alternativu. Religijska raznovrsnost i razli¢itost nije izvor sukoba,
ali moze biti razlog saradnje. Biti razlicit je uslov za uvazavanje i
postivanje. U interesu bolje buduénosti potrebno je apostrofirati i
isticati pozitivne primjere zajedniStva i tolerancije. Bez dijaloga
nema suzivota, a bez suzivota nema buducnosti.

ZajedniStvo u BiH

Bosna i1 Hercegovina je drZzava u kojoj je ostvaren susret
razli¢itih kultura 1 svjetskih religija i moze se re¢i da je to susret
Orijenta i Zapada. To bi bilo preusko odredenje ako se ima u vidu
bogatstvo i mnogostrukost dodira i ispreplitanja razlic¢itih kultura
na ovim prostorima. Analize pokazuju da je sinkretizam (spajanje,
prozimanje,  priblizavanje,  sjedinjavanje  razliCitosti) i
multikulturalnost ~ (sazivljavanje razli¢itth kultura u istom
podneblju) u BiH, jedan od rijetkih modela koegzistencije u Evropi
1 svijetu. BiH ima kulturni kod ili kulturnu Sifru zajednickog Zivota.
Sljedeca karakteristika je vjerska i kulturna tolerancija. Zajednicki
1 skaladan Zivot funkcionirao je u poslednjih pet vijekova. Odnosi
vjerske 1 kulturne tolerancije razvijali su se i stvarao se tipicno
bosanski kulturni kod koegzistencije razli€itih religija 1 kultura. U
svim ve¢im gradovima prepoznatljivi su bili elementi zajednickog
Zivota 1 tolerancije. Sinkreticki procesi bili su dominantno obiljezje
u Bosni i Hercegovini. Ona je primjer egzistencije razli¢itih naroda
u kulturnom, religijskom i nacionalnom pogledu. Ta razli¢itost je
njeno bogatstvo 1 rezultat historijske tolerancije (trpeljivost,
popustljivost, snoSljivost), moguénosti zajednickog Zivota u
zajednici sa mnoStvom razlicitosti. To je oblikovala historija i
vrijeme.

Skladan zajednicki zivot narusavan je razli¢itim konfliktima i
ratovima sa strane. Bosna 1 Hercegovina je drzava tri konstitutivna
naroda (Bosnjaci, Srbi, Hrvati), tri svjetske monoteisticke religije

ili Cetiri konfesije. Konstituisana je multinacionalno, multireligijski
1 multikulturalno. Ponovna reafirmacija zajednickog Zivota,
tolerancije, dijaloga i vracanja povjerenja je u toku. U svijetu ima
drzava koje imaju slozeniji problem za zajednicki Zivot, jer imaju
vise razliCitih naroda, rasa, etnickih manjina, religija, doseljenika
koji govore razne jezike. Takav primjer su Sjedinjene Americke
Drzave u kojim to zajednistvo efikasno funkcionira. I Evropa Cini
jednu raznovrsnu zajednicu. Buduénost Bosne 1 Hercegovine je u
vijekovhom  kulturnom  kodu, njenoj  multikulturalnosti,
zajednickom, medusobnom uvaZavanju, poStivanju razlicitosti,
toleranciji i dijalogu. Religije i1 religijske zajednice mogu vise
doprinjeti boljem funkcioniranju, toleranciji i vitalnosti zajednistva.
To je u interesu zajedni¢kog i opéeg dobra.

Principi svjetskih religija

Trajne diskusije o pitanju da li je zahtjev ljudskih prava na
univerzalnu vaznost opravdan, dovelo je do pokreta koji je u
dijalogu sa svim religijama i kulturama razradio zajedniCke
osnovne vrijednosti za sve ljude. Putokaz ovog razvoja bio je
Parlament svjetskih religija, koji je 1993. godine® nakon dugih
pregovora zasjedao u Cikagu i koji je donio “Povelju o svjetskom
ethosu”.®* Svijet prolazi kroz veliku krizu, krizu globalne
ekonomije, ekologije 1 politike. Osjea se nedostatak vizije,
politicka paraliza, brojni problemi, vodstvo bez dalekovidnosti i
pronicljivosti, osjecaja za opcu dobrobit. To je navelo entuzijaste,
vizionare da potraze odgovor za savremene izazove u svijetu.
Eticko postoji u ucenju religija o svijetu i ono moze pobijediti
globalnu krizu. Ta etika ne obezbjeduje rjeSenja za sve velike
probleme u svijetu, ali pruza moralnu osnovu za bolji globalni
poredak.

Osnova ovih nastojanja za vrijednostima koje bi bile priznate
od strane svih ljudi, u svim kulturama i religijama svih vremena,
nalazi se u maksimi koja ¢ini srZ svake etike — tzv. zlatnom
pravilu. Na njemu se zasnivaju sve poznate etike i ono stvara
osnovu za legitimno djelovanje pojedinaca, grupa, drzava i
zajednica drzava. Zlatno pravilo kaze da se sa drugima treba

81 Principi globalne etike, “Revija slobodne misli”, KRUG 99, broj 37, Sarajevo,
juli — septembar 2002, str. 43-49.

%2 Deklaracija je usvojena na II Parlamentu svjetskih religija, &iji je incijator
Hans Kiing — Cikago, 04.09.1993.

susretati onako kako bi htjeli da se drugi susrecu sa nama. To je
princip star hiljadama godina u mnogim religijama i1 etickim
tradicijama Govjedanstva i glasi: Sto ne feli§ &initi sebi, ne &ini ni
drugima! 1li, re¢eno u pozitivnom smislu: Sto Zeli§ ¢initi sebi, ¢ini
i drugima!™ To bi trebalo da zna&i neopozivu i bezuslovnu normu
u svim oblastima zivota, u porodici, zajednici, rasama, nacijama i
religijama.

Pod globalnom etikom ne misli se na globalnu ideologiju ili
jednu unificiranu religiju, pored svih postoje¢ih religija, ili
dominaciju jedne nad drugim. Pod globalnom etikom
podrazumijevamo konsenzus osnovnih vrijednosti, trajne standarde
1 liéne stavove. S obzirom da stare 1 nove etnicke, nacionalne,
drustvene, ekonomske i religijske tenzije prijete izgradnji mirnog,
demokratskog svijeta, ovjeCanstvu je potrebna vizija ljudi koji
zive zajedno u miru, etni¢kih grupacija i religija koje dijele
zajednic¢ku odgovornost za brigu o Zemlji. Ta vizija pociva na nadi,
ciljevima, idealima, standardima. Principi globalne etike, za
pojedince, organizacije, zajednice, drzave i religije, nalaze se u
religijama 1 tradicijama koje pruzaju etiku koja je uvjerljiva i
prakti¢na za sve ljude koji su religiozni ili nisu. U veéini religija
svijeta nalazimo Cetiri anticke upute za ljudsko ponaSanje, a to su
Cetiri neopozive direktive: a) zalaganje za kulturu nenasilja i
postovanje zivota, b) zalaganje za kulturu solidarnosti i pravednog
demokratskog poretka, c) zalaganje za kulturu tolerancije, Zivota i
istinoljublja i d) zalaganje za kulturu jednakih prava i partnerstva
izmedu muskaraca 1 Zena.

Vjerske slobode

Ustav bivSe SFRJ iz 1974. godine istakao je da je
ispovijedanje vjere slobodno i da je to privatna stvar Govjeka.®
Vjerske zajednice bile su odvojene od drzave i bile su formalno
slobodne u vrSenju vjerskih sloboda i vjerskih obreda.Vjerske
zajednice su mogle osnivati Skole samo za Skolovanje svecenika.
Zloupotreba vjere 1 vjerske djelatnosti u politi¢ke svrhe smatrana je
protivustavnom djelatno$¢u. Vjerske zajednice u granicama
odredenim zakonom, imale su pravo svojine na nepokretnosti.
Religija je bila na margini drusStvenih zbivanja. Povratak religije na

% Principi globalne etike, n.d., str. 45.
% Principi globalne etike, n.d., str. 44-49.
% Ustav SFRJ iz 1974, €lan 174.

drustvenu scenu izazvao je mnogo problema. Religija treba zauzeti
mjesto i ulogu u drustvu koja joj objektivno pripada. U prethodnoj
drzavi ateisti su favorizovani.

Ustav Bosne i Hercegovine — Aneks 4. Dejtonskog mirovnog
sporazuma navodi brojna prava, a medu njima pod g) slobodu
misli, savjesti i vjere.*® Prava i slobode iz Evropske konvencije za
zastitu ljudskih prava i osnovnih sloboda i1 njenim protokolima
direktno ¢e se primjenjivati u BiH. Oni imaju prioritet nad svakim
drugim zakonom. Ustavom BiH zabranjen je svaki oblik
diskriminacije po bilo kom osnovu pa i vjerskom. Ustav Federacije
BiH kaze da ¢e osigurati najvece standarde medunarodno priznatih
prava i sloboda. Zabranjuje sve oblike diskriminacije, pa, izmedu
ostalog, i u vezi vjere ili uvjerenja. Sve osobe unutar Federacije
BiH wuzivaju prava, a medu temeljnim slobodama se, izmedu
ostalog, navodi sloboda vjere, ukljucujuéi privatni i javni vjerski
obred.”’

Univerzalna deklaracija o ljudskim pravima u ¢lanu 18 kaze:
“Svako ima pravo na slobodu misli, savjesti i vjere, ovo pravo
ukljucuje slobodu promjene vjere ili uvjerenja i slobodu da covjek
bude sam bilo u zajednici s drugima, javno ili privatno, manifestira
svoju vjeru ili uvjerenje putem nastave, ispovjedanjem vjere i
obavljanja obreda”. Radi lakSeg razumijevanja mozemo vjerske
slobode podijeliti u tri grupe: a) sloboda pojedinac¢nog iskazivanja
vjere, b) sloboda kolektivnog iskazivanja vjere i1 c¢) sloboda
posebnih vjerskih tijela.

U ¢lanu 18 Medunarodnog pakta o gradanskim i politi¢kim
pravima (ICCPR) kaze se koja prava spadaju u medunarodno
prihvaéeni minimalni  standard, a obuhvacdaju: slobodu
bogosluzenja ili okupljanja i odrzavanje mjesta koje sluzi za te
potrebe vjernika; slobodu  proizvodnje, sticanja i upotrebe
predmeta i materijala povezanih sa obredima vjere ili uvjerenja;
sloboda traZzenja i primanja dobrovoljnih finansijskih 1 drugih
priloga od pojedinaca 1 institucija; sloboda obrazovanja,
imenovanja, izbora religijskih voda u skladu sa standardima
religija;  sloboda posStovanja dana odmora i proslava praznika i
svecanosti u skladu s vlastitom vjerom ili uvjerenjem; vjerska
sloboda na radnom mjestu, pravo na molitvu, pravila odijevanja,

% Aneks 4, &lan II, u Zbirci ustava Bosne i Hercegovine, Sluzbeni list BiH,
Sarajevo, 1977. .
%7 Ustav Federacije Bosne i Hercegovine, Opée odredbe, Clan 2.

nosnje 1 ishrane; sloboda okupljanja, wudruzivanja radi
bogosluzenja; sloboda izrazavanja vlastitog uvjerenja; sloboda da
se promijeni ili napusti vjera; pravo na vjersko obrazovanje djece.

Vjerske slobode odnose se na uZivanje navedenih sloboda
pojedinaca i njihovo kolektivno izrazavanje i uzivanje. Tako 1
zajednice vjernika moraju uzivati slobodu okupljanja i udruzivanja.
Posebna tijela koja se uspostavljaju iz vjerskih razloga uzivaju
slobodu. Naprimjer, ustanove za bogosluzenje ili obavljanje
molitvi, obrazovne institucije koje se bave vjerskim pitanjima i
nevladine organizacije. U prava posebnih tijela spadaju: sloboda
organizovanja i odrzavanja odgovaraju¢ih dobrotvornih ili
humanitarnih organizacija, sloboda pisanja, izdavanja 1 Sirenja
odgovaraju¢ih publikacija u tom podrucju, sloboda ucenja vjere ili
uvjerenja na mjestima primjerenim za to. Zabranjena je
diskriminacija i netolerancija na vjerskoj osnovi, a pod time se
podrazumijeva svako razlikovanje, isklju¢ivanje, ograni¢avanje ili
davanje prednosti na osnovu vjere ili uvjerenja. Nije dozvoljena
diskriminacija u porodici, preduzecu, kantonu, distriktu, entitetu i
drzavi.

Moze se re¢i da monoteisticke religije na direktan ili
indirektan nacin tretiraju pitanje zajedniStva i ljudskih prava. U
gledanju na razvoj ljudskih prava u religijama ima razlike. Izvori
ljudskih prava mogu se naci u hinduizmu i budizmu,
konfucijanizmu, te u svetim knjigama Bibliji i Kur'anu. Jevreji,
kr§¢ani i muslimani pokazali su zanimanje za ljudska prava.

Zakljucak

Pored svih osporavanja, razli¢itih definiranja i izucavanja,
religija opstaje. Uglavnom preZivljava svoje kriticare. Kad se gleda
izvorno, njeno bitno obiljezje je zajedniStvo. Razumijevanje
zajedniStva je neSto Sto nam daje karakteristiku Zzivih religija,
savremene civilizacije 1 kulture. Religija doti¢e najdublju
covjekovu stvarnost 1 zato se u njoj nalazi najviSe dostojanstvo. Sad
postoje teznje da se veé stvoreno eticko zajedniStvo religija
suprotstavi propadanju vrijednosti naSe egoisticne civilizacije. Zato
postoje zajednicke molitve za mir, zivot i zemlju, a moZze se dodati
— molitve za skladan zajednicki Zivot, toleranciju i dijalog medu
razli¢itim narodima, kulturama, civilizacijama i religijama. Ovom
se moze dodati — da se prekinu nasilja 1 reakcije na nasilja.
Potrebno je nasilju oduzeti temelj rjeSavanja problema, voditi

miroljubivi dijalog medu dobronamjernim pripadnicima razlicitih
religija 1 kultura. Pri tome je vazno uvazavati religijske razlike i
razlike medu kulturama, a to se Cesto zanemaruje. Svako nametanje
ugrozava zajedniStvo. RazliCitost je ljepota ovog svijeta i vremena
u kojem zivimo. Perspektiva svijeta jeste u zajednistvu, toleranciji,
multikulturi i dijalogu. Cini se da se izgubila Zelja za prenoSenjem
poruke zajednistva, ali to ne bi trebalo biti pravilo.

COOPERATION AS A PRINCIPLE INSIDE RELIGIONS
Summary

Definisanjem religije iz razli¢itih uglova bave se stru¢njaci
razli¢itih disciplina. U drustvenim naukama ima nekoliko osnovnih
pristupa izucavanju religija: historijski, psiholoski, socioloski,
fenomenoloski, strukturalisticki, filozoski 1 teoloski. Raznolikost je
ljepota ovog svijeta. Zajednistvo je jedan od najznacajnijih principa
savremenih religija. Perspektiva svijeta je u zajednistvu, toleranciji,
multikulturi 1 dijalogu. Drzave koje to uvazavaju imaju bolji
prosperitet i razvoj. U interesu bolje buduénosti potrebno je isticati
pozitivne primjere zajedniStva i tolerancije. Historijsko iskustvo
govori da BiH ima kulturni kod ili Sifru zajednickog zivota.

Defining religion from different angles is a task which
concerns experts from different disciplines. In humanistic sciences
there are several basic research approaches to religion: historical,
psychological, sociological,  fenomenological, structural,
philosophical and theological. Variety makes the beauty ofthe
world. Communion is one of the most important principles of
modem religions. The world perspective is contained in the
communion, tolerance, multi culture and dialogue. The states
which respect these principles enjoy better prosperity and
development. It is in the interest of a better future to accentuate
positive examples of communion and tolerance. The experience
from the history tells us that BiH has a cultural code for
coexistence.

